
 

T-35056 COMMS 2022 Dec End of Year Letter (Haitian Creole) 

 
19 desanm 2022 
 
Chè fanmi, 
 
Mèsi poutèt ou chwazi lekòl leta Vil Nouyòk ak poutèt ou fè nou konfyans pou nou edike pitit ou a. Pandan m 
ap fini premye ane konplè m kòm Chanselye, mwen ranpli avèk rekonesans, admirasyon ak respè pou ou. Mèsi 
pou afilyasyon solid ou ak sakrifis ou fè pou sipòte edikasyon pitit ou a.  
 
Avan nou fini ane a, mwen vle w konnen kèk gwo bagay nou reyalize ansanm, soti nan ranfòse pwogram 
alfabetizasyon (literacy) nou ak senplifye pwosesis admisyon nou an pou reimajine edikasyon espesyal ak 
kreye nouvo mwayen pou lanse elèv nou yo nan lavni briyan yo merite.  
 
Chak jou mwen nan lekòl nou yo ane sa a, sa ranfòse pwomès briyan timoun nou yo. Mwen wè li nan limyè zye 
yo, chalè souri yo ak fòs espri yo; li toujou ban m enèji ak enspire m. Mwen pral pote enèji ak pwomès yo a 
avèk mwen nan nouvo ane a, pandan n ap mete yon gwo konsantrasyon sou misyon nou: asire chak elèv 
gradye sou yon chemen pou yon yon karyè enteresan ak sekirite alontèm—epi ki ekipe pou li se yon fòs pozitif 
pou chanjman.  
 
Mwen konnen fèt yo vle diferan bagay pou diferan moun, men mwen kwè kèlkeswa sa ou selebre oswa kòman 
ou selebre, fèt yo pote meyè bagay nan nou. Kounye a se moman pou nou pran poz pou nou rekonekte avèk 
moun nou renmen. Pou apresye tout sa ki bon nan vi nou, ak pou reflechi, relkse ak selebre, tou. Pou mwen, 
fèt yo se tou avanse nan dezyèm mwatye ane lekòl la. Yon pati nan djòb mwen se asire ekip mwen avèk mwen 
retounen an janvye chaje avèk enèji ak angouman, pre pou kreye plis chemen ankò pou timoun nou yo pou 
reyalize rèv yo. 
 
Mwen swete w yon sezon fèt ak kè kontan ak yon nouvo ane ansante ak reyisit epi mwen pa ka tann pou m wè 
oumenm ak pitit ou nan nou vo ane a.  
 
Avèk rekonesans, 

 
David C. Banks 
Chanselye Lekòl Vil Nouyòk 

